
Abstrak

Kajian ini adalah mengenai penyelidikan dan penghasilan alat menoreh
getah yang menggunakan kuasa enjin yang kecil yang boleh memudahkan
kerja menoreh getah dan dapat menggantikan cara sekarang iaitu menggunakan
pisau toreh yang mana ia telah digunakan sejak dari dulu lagi. Mesin ini akan
dapat menjimatkan masa torehan dan memaksimumkan penggunaannya dalam
kerja-kerja torehan dimana lebih banyak pokok boleh di toreh dalam masa
yang singkat. Kajian ini merangkumi aspek penghasilan mekanisma alat
torehan dan juga merangkumi persekitaran penoreh getah dan pokok getah
seperti saiz batang pokok, hayat torehan, had torehan, kesesuaian pada pokok
getah, kesesuaian penggunaan pada penoreh dan cara penggunaan. Kajian pula
merangkumi alat torehan yang pernah di cipta dan keberkesanannya.
Penghasilan alat torehan ini adalah termasuk rekabentuk sistem pemacu mesin
torehan, mata alat torehan dan ciri-ciri keselamatan yang perlu ada bagi
menjamin keberkesanan penggunaan dan tidak menjejaskan pokok getah dan
penoreh getah. Konsep penggunaan alat torehan ini adalah sama dengan
konsep yang digunakan oleh penoreh sekarang supaya tidak menggangu kerja-
kerja torehan. Penghasilan prototaip adalah perlu bagi rekabentuk alat ini bagi
memastikan keberkesanan alat yang direkabentuk. Saiz alat torehan ini adalah
bersesuaian dengan penggunaan dimana ia tidak terlalu besar dan berat pula
tidak terlalu membebankan penoreh menjalankan kerja torehan. Ujian
mengenai keberkesanan mesin ini turut di jalankan berserta dengan keputusan

ujian.

Abstract

This thesis is about research and developing the Rubber Tapping
Machine that used small engine as it source of power that can make the rubber
tapping job much easier and can be used to replace the old method use now
that still using the rubber tapping knife and this method had been used for a
very long time since the beginning of this job in this country. This device can
save time and maximize it used in doing the rubber tapping job where more
trees can be gash at a very small period of time. These researches is including
developing it mechanism and involve in the environment of the rubber tapper
and also about the rubber tree like it size, life time, tapping limit, suitability
and for the user to used this device. Research also involves the device that had
been design before and it effectiveness. Developing this device involves
designing the machine driver system incision, the cutting tool and security
features should have to ensure effectiveness of the use and not affect rubber
tree and rubber tapper. The concept of using this device is not different from
the old method to avoid disturbance for rubber tapper in doing their job. The
prototype of this device will be created to ensure that this device will work
according to the plan. It sizes also suitable for it use where it is not too big or
too heavy and doesn’t give burden to the user in doing their job. The machine
also has been tested to ensure it work as planned and the test’s result also

shown in this report.

PENGENALAN KEPADA PROJEK

1.0 Pendahuluan

Perkembangan teknologi banyak dapat dilihat sekarang tidak mengira bidang
dari perkilangan hinggalah kepada pertanian. Salah satu hasil pertanian negara yang
penting adalah getah. Hasil getah telah menjadi pendapatan negara melebihi 5 dekad
laitu sebelum negara merdeka lagi. Hingga sekarang, hasil getah masih lagi
menyumbang kepada pendapatan negara tapi hasil getah semakin berkurangan
disebabkan oleh kekurangan pekerja dah kawasan penanaman getah yang telah
gantikan dengan pokok lain seperti kelapa sawit dan juga terbiar tanpa diusahakan.
Teknologi dalam penghasilan lebih banyak hasil getah giat oleh Lembaga Getah
Malaysia (LGM) dijalankan seperti penggunaan bahan perangsang untuk
menghasilkan lebih banyak susu getah dan lain-lain lagi telah dijalankan tapi cara
torehan getah masih lagi berada pada tahap yang lama iaitu masih lagi menggunakan
pisau toreh untuk menoreh getah. Ini menyebabkan bilangan penoreh semakin
berkurangan kerana ia memerlukan kemahiran untuk menggunakannya selain hasil
pendapatan yang sedikit. Terdapat juga penghasilan alat menoreh yang menggunakan
bateri tapi tidak dapat di terima oleh para penoreh kerana banyak masalah yang
timbul. Oleh itu sebuah alat yang efektif perlu bagi memastikan hasil getah negara

terus menjadi penyumbang kepada pendapatan negara.



11  Objektif

Setiap kerja atau perkara yang dilakukan mestilah mempunyai objektifnya
yang tersendiri. Oleh itu, dalam menjalankan projek ini, objektif utama projek ini
adalah untuk merekabentuk sebuah alat menoreh getah yang menggunakan mesin
kecil seperti mesin rumput untuk memudahkan kerja penoreh getah dalam
menjalankan kerja seharian di ladang atau kebun dan dapat menjimatkan masa.
Mesin ini juga dapat memenuhi semua aspek yang berkaitan dengan kerja menoreh
dari segi kesesuaian dan penggunaannya kepada penoreh getah dan juga penoreh
getah.

Selain itu, objektif pojek ini adalah untuk mereka bentuk alat menoreh yang
mana ciri-cirinya berdasarkan kriteria yang telah ditentukan melalui kajian yang
telah di buat.

1.2  Skop

Skop kajian adalah penting dalam melihat ringkasan keseluruhan kajian yang
dijalankan. Tanpa skop kajian, penilai atau orang luar susah memahami atau menilai
perkembangan kajian yang dijalankan.

Dalam kajian yang dilakukan skop pertama yang telah ditetapkan adalah
merekabentuk sebuah mesin torehan yang menggunakan enjin kecil yang mana enjin
alat pemotong rumput akan digunakan sebagai alat yang akan menggerakkan
mekanisma torehan alat ini. Kajian adalah tertumpu kepada pemilihan mesin yang
sesuai kerana terdapat banyak mesin pemotong rumput di pasaran dan pemilihan
adalah penting bagi memastikan enjin adalah sesuai dengan mekanisma alat torehan
yang direkabentuk. Projek ini juga akan merangkumi aspek kajian dan penghasilan
alat menoreh getah yang menggunakan mesin kecil yang boleh di bawa di atas
belakang dan turut tidak membebankan petani semasa melakukan kerja.

Skop kedua yang di tetapkan adalah merekabentuk sistem pemacu mesin
torehan ini dimana semua mekanisma untuk alat torehan ini akan di rekabentuk yang

mana mestilah sesuai dengan enjin yang dipilih dari semua segi. Rekabentuk alat



torehan mestilah merangkumi mata torehan alat, sistem yang menggerakkan mata
untuk menoreh dan ciri-ciri keselamatan yang ada pada mesin dan juga pada pokok
getah. Penghasilan mesin ini lebih tertumpu pada rekabentuk pemegang alat menoreh
getah dan mekanisma yang perlu manakala mesin adalah inovasi daripada alat
memotong rumput.

Skop ketiga yang ada adalah mengeluarkan prototaip bagi keseluruhan alat
menoreh ini yang boleh berfungsi mengikut sistem torehan yang ada sekarang. Ini
adalah untuk inovasi kepada alat yang lebih sempurna. Prototaip adalah termasuk
enjin, sistem pemacu mesin torehan dan mekanisma torehan termasuk mata alat

torehan dan ciri-ciri keselamatannya.

1.3 Latar Belakang Projek ( Kenyataan Masalah)

Jika di lihat sekarang kebanyakan daripada penoreh adalah terdiri daripada
golongan pertengahan umur iaitu dalam lingkungan 30’an. Kebanyakkan daripada
mereka mengusahakan kebun-kebun kecil dan hasil adalah terhad. Alat menoreh
yang digunakan pula adalah pisau toreh dan banyak masa dan tenaga diperlukan
untuk seseorang penoreh menyiapkan kerja mereka. Selain itu penggunaan pisau
toreh juga memerlukan kemabhiran tersendiri yang mana amat penting bagi menjaga
kualiti dan juga hayat pokok getah. Disebabkan ini golongan pelapis untuk
meneruskan kerja menoreh semakin berkurangan dan kebun getah yang terbiar
semakin bertambah sedangkan salah satu hasil negara adalah dari getah dan kerajaan
terpaksa berbelanja untuk mendapatkan pekerja luar untuk melakukan kerja menoreh
ini.

Banyak penyelidikan telah dilakukan bagi menampung permintaan hasil getah
di pasaran dan pada masa yang sama dapat meningkatkan pendapatan para petani.
Penyelidikan banyak tertumpu kepada penggunaan bahan perangsang untuk
merangsang pengeluaran latex tetapi cara penorehan masih berada pada tahap lama.
Oleh itu alat ini akan dapat menyelesaikan masalah yang dihadapi kerana ia senang
digunakan tanpa memerlukan kemahiran menggunakan pisau toreh dah juga tidak
memberi kesan kepada pokok getah. la juga menjimatkan masa menoreh dan pada

masa yang sama boleh menambahkan parameter kawasan torehan. Ini sekaligus



dapat meningkatkan pendapatan para penoreh getah dan menyenangkan kerja

penorehan tanpa memerlukan kemahiran menoreh.

1.4  Masalah Yang Dihadapi

Dalam menjalankan kajian ini, beberapa masalah yang agak rumit telah
dihadapi. Ini kerana kajian yang dijalankan ini sudah lama tidak di jalankan.
Maklumat tentang alat yang pernah dicipta sebelum ini juga susah untuk diperolehi
dan agak sukar untuk mencipta alat yang baru yang belum di cipta lagi tanpa
melibatkan ciptaan sebelum ini yang telah di patenkan. Mengikut kajian yang telah
dijalankan, kajian tentang alat menoreh getah pernah dilakukan pada tahun 80’an dan
maklumat mengenainya perlu diperolehi di pejabat Lembaga Getah Malaysia (LGM)
sahaja

Selain itu, kajian mengenai pokok getah juga perlu di lakukan bagi
mengetahui kesesuaian alat yang ingin di rekabentuk dengan konsep torehan yang
sedia ada. Terdapat beberapa cara torehan yang di amalkan oleh para penoreh
sekarang dan alat yang ingin di cipta mestilah bersesuaian dengan konsep tersebut.
Selain itu, jenis pokok getah, jangka hayat pokok yang boleh di toreh dan struktur
kulit pokok getah perlu di ambil kira kerana semua ini mempengaruhi keberkesanan
alat torehan supaya ia tidak menjejaskan pokok getah apabila digunakan kelak.

Kajian ini juga menghadapi masalah dalam pemilihan mesin pemotong
rumput yang betul-betul sesuai yang mana ia perlulah kecil dan efektif untuk
mencapai matlamat torehan dan tidak membebankan pengguna. Terdapat banyak
mesin yang berada di pasaran dan ini merumitkan lagi pemilihan mesin. Selain itu
kajian terperinci mengenai pemacu mesin ini perlu bagi memastikan ia sepadan
dengan alat torehan yang ingin di rekabentuk.

Masalah lain adalah dalam mendapatkan maklumat yang memerlukan
beberapa lawatan di lakukan ke Lembaga Getah Malaysia (LGM) dan juga
menjalankan kajian atau tinjauan ke kebun-kebun getah untuk mendapatkan maklum
balas dari penoreh getah mengenai alat yang ingin di rekabentuk. Ini memerlukan
masa yang agak lama dan masa untuk kajian pula adalah terhad.

